
ᓇᐃᓈᖅᓯᒪᓪᓗᒍ ᐅᓂᒃᑳᓕᐊᖅ 

ᐊᕐᑲᑎᔅ ᑲᓇᑕ ᐃᖕᑯᐊᐸᕋᐃᓴᓐ (ᐊᕐᑲᑎᔅ) ᐱᓕᕆᑎᑕᒃᓴᖅᑖᖑᓚᐅᖅᐳᑦ ᐃᓄᓕᕆᔪᑐᖃᒃᑯᓐᓂᑦ – ᓄᓇᕗᒻᒥ 

ᐊᓪᓚᒡᕕᖓᓐᓂᑦ ᐊᕐᕌᒍᓂᒃ 5ᓂᒃ ᐊᑯᐅᓕᖃᖅᑐᓂᒃ ᓇᐅᑦᑎᖅᓱᐃᓂᖃᖁᓪᓗᒋᑦ ᐸᕐᓇᒍᑕᐅᓯᒪᔪᓂᒃ 

ᑑᓚᐃᓐᖃᕐᕕᕕᓂᑐᖃᖅ (DEW) ᑕᐃᔭᖅ PIN-B.  ᐱᖓᔪᒋᔭᐅᓪᓗᓂ ᑖᓐᓇ ᓇᐅᑦᑎᖅᓱᕐᓂᐅᕗᖅ ᑕᐃᑲᓂ PIN-Bᒥ. 

ᐱᓕᕆᐊᒃᓴᖅ ᐱᔭᕇᖅᑕᐅᓚᐅᖅᐳᖅ ᒪᓕᒃᖢᒍ ᐃᓄᓕᕆᔪᑕᖃᒃᑯᑦ ᐊᑯᓂᐅᔪᒧᑦ ᐱᓕᕆᑎᑦᑎᓂᖓᓄᑦ ᓇᐃᓴᐅᑎᓕᖕᒥᒃ 

4600000861, ᓇᐃᓴᐅᑎᖃᖅᖢᓂ 4500335455.  

ᐃᓂᖓ ᐅᖓᓯᖕᓂᓕᒃ ᖃᓂᒋᔮᓂ 1.5 ᑭᓛᒥᑕᓂᒃ ᓄᓇᒥᑦ ᐊᒪᑦᓴᓐᒥᑦ ᓄᓇᕗᑦ ᑲᓇᖕᓇᖅᐸᓯᓛᕆᔭᖓᓂ, 

ᐱᑕᖃᓚᐅᖅᓯᒪᓪᓗᓂᓗ ᑕᓪᓕᒪᑦ ᐃᒡᓗᑦ ᑲᑎᙵᐅᕈᑎᓕᖕᓂᒃ, ᑐᖅᑯᐃᕕᖕᒥᒃ, ᓄᓇᒃᑰᕈᑎᖃᕐᕕᖕᒥᒃ, ᐃᒡᓗᕋᓛᕐᒥᒃ 

ᐃᓄᖕᓄᑦ ᐃᖅᑲᓇᐃᔭᖅᑎᓄᑦ, ᐅᖅᓱᐊᓗᖕᓂᒃ, ᐅᖅᓱ, ᐊᒻᒪ ᐅᖅᓯᖅᑎᕈᑎᑦ ᓇᒧᙶᖅᑲᐃᔾᔪᓯᖅᓯᒪᓪᓗᑎᒃ 

ᐱᔭᐅᔭᕆᐊᓕᖕᓄᑦ ᐊᒻᒪ ᐅᕐᕈᖓᔪᒥᒃ ᓇᑉᐸᖅᑯᑎᑕᖃᕆᓪᓗᓂ.  ᐃᒡᓗᑦ ᑕᐃᑲᓃᑦᑐᑦ ᐃᒍᑦᑎᖅᑕᐅᓚᐅᖅᓯᒪᕗᑦ ᓄᓇᓗ 

ᖃᓄᐃᓕᖓᔾᔪᓯᕕᓂᖓᓄᑦ ᐅᑎᖅᑎᖅᑕᐅᓚᐅᖅᐳᖅ 2009-2010ᒥ.  

2015ᒧᑦ ᓇᐅᑦᑎᖅᓱᕐᓂᕐᒧᑦ ᐱᓕᕆᐊᒃᓴᖅ ᐊᑐᖅᑕᐅᓚᐅᖅᐳᖅ ᐃᓂᐅᔪᒥ ᔪᓚᐃ 24, 2015ᒥ.  ᐊᒃᓱᕐᕕᖕᒥᒃ 

ᓇᐅᑦᑎᖅᓱᕐᓂᕐᒧᑦ ᐱᓕᕆᐊᒃᓴᖅ ᐃᓚᖃᓚᐅᖅᑐᖅ ᑕᑯᔭᐅᔭᖅᑐᖅᖢᓂ ᖃᐅᔨᓴᖅᑕᐅᓚᐅᕐᓂᖓᓂᒃ 

ᐊᑦᑕᕐᓇᖅᑐᖃᙱᑦᑑᓯᕝᕕᖕᒧᑦ ᐊᒃᑕᕐᕕᓕᐊᖑᔪᖅ, ᓄᓇᐅᑉ ᖄᖓᓃᓐᓂᑯᓂᒃ ᓇᐅᑦᑎᖅᓱᖃᑦᑕᕐᓂᖅ ᐊᒻᒪᓗ ᐊᕙᑎᒥᒃ 

ᓇᐅᑦᑎᖅᓱᕐᓂᕐᒥᒃ.  

ᑐᙵᕕᒋᔭᐅᓪᓗᓂ ᑕᑯᓪᓗᒍ ᑕᐃᒪᐃᓕᖓᐃᓐᓇᕐᓂᕆᔭᖅ ᐆᒃᑐᕋᖅᑕᐅᓂᕆᔭᐃᓪᓗ, ᐃᑲᔪᖅᓱᖅᑕᐅᓪᓗᑎᒃ ᐊᔾᔨᙳᐊᓄᑦ, 

Arcadisᑯᑦ ᓇᓗᓇᐃᖅᓯᓚᐅᖅᑐᑦ ᐊᑦᑕᕐᓇᖅᑐᖃᙱᑦᑑᓯᕝᕕᖕᒧᑦ ᐊᒃᑕᕐᕕᓕᐊᖑᔫᑉ ᖃᓄᐃᓕᖓᓂᖓ ᓈᒻᒪᖕᓂᖓᓂᒃ, 

ᐃᖏᕐᕋᑦᑎᐊᖅᖢᓂᓗ ᐋᖅᑭᒃᓯᒪᓂᕆᔭᖓᒍᑦ, ᐊᒃᑕᑯᓪᓗ ᐃᓗᐊᓃᖏᓐᓇᖅᐳᑦ.  ᐱᕐᔪᐊᖑᓗᐊᙱᖦᖢᑎᒃ 

ᓇᓗᓇᐃᖅᑕᐅᓚᐅᖅᑑᒃ ᐊᑦᑕᕐᓇᖅᑐᖃᙱᑦᑑᓯᕝᕕᖕᒧᑦ ᐊᒃᑕᕐᕕᓕᐊᖑᔪᒥ ᒪᕐᕉᒃ ᐆᒪᔪᕐᓄᑦ ᑎᓯᒐᖅᑕᖃᖅᐳᖅ 

(ᑎᕆᒐᓂᐊᕐᓄᑦ ᐱᒋᔭᐅᔪᒃᓴᐅᓪᓗᑎᒃ), ᐊᑕᐅᓯᕐᓗ ᓄᑖᖑᓚᐅᖅᖢᓂ 2015ᒥ, ᓯᕕᖓᓂᐊᓂ ᐅᐊᖕᓇᖅᐸᓯᐊᓃᑦᑑᑉ ᐊᒻᒪ 

ᑰᒐᕐᕕᒃᓴᓕᐊᖑᓯᒪᔫᒃ ᒪᕐᕉᒃ ᓂᒋᖅᐸᓯᐊᓃᑦᑐᒃ ᐃᒡᓗᒌᖏᓐᓃᑦᑐᖅ.  ᑖᒃᑯᐊ ᐊᒃᑐᐊᕐᔪᐊᓛᕋᓱᒋᔭᐅᙱᑦᑐᑦ ᓱᓕᓂᖓᓄᑦ 

ᐅᕝᕙᓘᓐᓃᑦ ᑲᔪᓯᑦᑎᐊᖅᑎᒋᓂᖓᓄᑦ ᐊᑦᑕᕐᓇᖅᑐᖃᙱᑦᑑᓯᕝᕕᖕᒧᑦ ᐊᒃᑕᕐᕕᓕᐊᖑᔪᖅ.   

ᓴᓗᒻᒪᖅᓴᖅᑕᐅᑎᓪᓗᒍ (2009-2010), ᑎᓴᒪᑦ ᓇᐅᑦᑎᖅᓱᕐᕕᒋᑦᑕᕐᓂᐊᖅᑕᓂᒃ ᐃᑎᖅᓴᓕᐊᖑᔪᖃᓚᐅᖅᐳᖅ 

ᐃᓕᔭᐅᓚᐅᖅᑐᑦ ᓄᓇᐅᑉ ᖄᖓᓃᓐᓂᑯᓂᒃ ᓇᐅᑦᑎᖅᓱᕈᓐᓇᓛᕋᒥᒃ. 2015ᒥ ᓇᐅᑦᑎᖅᓱᕐᓂᕐᒧᑦ ᐱᓕᕆᐊᒃᓴᖅ 

ᑲᒪᒋᔭᐅᑎᓪᓗᒍ, ᐊᒃᑲᑎᔅᑯᑦ ᑲᑎᖅᓱᐃᓚᐅᖅᑐᑦ ᓄᓇᒥᑦ ᐃᒪᕐᒥᒃ ᐆᒃᑐᖅᑕᐅᓚᐅᖅᑐᓂᒃ ᒪᕐᕉᖕᓂᑦ ᐃᑎᖅᓴᓕᐊᖑᔪᓂᑦ; 

ᐃᒪᖅᑕᖃᙱᓗᐊᓚᐅᖅᖢᓂ ᐊᓯᖏᓐᓂ ᐊᒥᐊᒃᑯᓂ ᐃᑎᖅᓴᓕᐊᖑᔪᓂ ᑲᑎᖅᓱᐃᔪᖃᕈᓐᓇᕆᐊᒃᓴᖅ. 

ᓈᒻᒪᙱᓗᐊᓚᐅᖅᑐᑦ ᖃᓄᐃᓕᖓᓚᐅᕐᓂᑯᐊᓄᑦ ᐅᕝᕙᓘᓐᓃᑦ ᑐᙵᕕᒋᔭᐅᔪᓂᒃ ᖃᐅᔨᒃᑲᐃᔾᔪᑎᓂᒃ 

ᖃᐅᔨᓴᖅᑕᐅᔪᓐᓇᕆᐊᒃᓴᖅ ᐊᔾᔨᒌᒃᑎᒋᓂᖏᑦ ᑐᙵᕕᒋᔭᐅᔪᒥᑦ ᐊᑐᓕᖁᔭᐅᔪᑎᑐᑦ ᐃᓄᓕᕆᔨᑐᖃᒃᑯᑦ ᐊᑯᓂᐅᔪᒧᑦ 

ᓇᐅᑦᑎᖅᓱᕐᓂᕐᒧᑦ ᒪᓕᒃᓴᖁᔭᖏᓐᓂᑦ. ᓄᓇᒥᑦ ᐃᒪᕐᒥᑦ ᓴᖅᑭᑦᑐᑦ 2015ᒥᑦ ᓴᖅᑭᔮᖅᑎᑦᑎᓚᐅᖅᑐᑦ ᐱᑕᖃᕐᓂᖏᓐᓂᒃ 

ᐊᓗᒥᓇᒻᒥᒃ, ᑳᐳᒥᒃ, ᑲᑦᒥᐊᒻᒥᒃ, ᕿᕐᕋᑦᑕᐅᑎᒥᒃ ᐊᒻᒪᓗ ᓯᖕᒃᒥᒃ ᖄᖏᐅᑎᓪᓗᑎᒃ ᒐᕙᒪᑐᖃᒃᑯᑦ ᓄᓇᒥ ᐃᒪᕐᒧᑦ 

ᐱᐅᑎᒋᓂᖓᓄᑦ ᐊᑐᐃᓐᓇᐅᓚᐅᑲᒃᑐᑦ ᒪᓕᒃᑕᐅᔭᕆᐊᓕᓂᒃ.  ᕿᒥᕐᕈᓪᓗᒋᑦ 2013ᒥ ᖃᐅᔨᓴᕐᓂᐅᓚᐅᖅᑐᑦ 

(ᐆᒃᑐᖅᓯᓂᖅᑕᖃᓚᐅᖅᑐᖅ ᓄᓇᐅᑉ ᖄᖓᓃᑦᑐᒥᒃ ᐃᒪᕐᒥᒃ), ᐅᔾᔨᕐᓇᖅᑐᖅᑕᖃᓚᐅᙱᑉᐳᖅ (ᐃᓛᒃ ᐆᒃᑐᕋᕐᓂᒃᑯᑦ 

ᖃᐅᔨᔭᑦ ᖁᕝᕙᓯᖕᓂᖅᓴᐅᓚᐅᙱᓚᑦ ᐊᑦᑎᖕᓂᖅᓴᐅᓇᑎᒡᓗ 2015ᒥ 2013ᒥᑦ ᐆᒃᑐᕋᖅᓯᓂᐅᓚᐅᖅᑐᒥᑦ). ᒫᓐᓇᐅᔪᖅ, 

ᑕᒪᒃᑯᐊ ᖃᑯᑎᒃᑯᑦ ᖄᖏᐅᑎᕙᖕᓂᖏᑦ FIGQGᓂᒃ ᐃᓱᒫᓗᖕᓇᑲᐅᑎᒋᓗᐊᙱᑦᑐᑦ; ᑭᓯᐊᓂ ᓴᕕᕋᔭᒃᑕᖃᕐᓂᖓ ᓄᓇᒥ 

ᐃᒪᕐᒥ ᐆᒃᑐᖅᑕᐅᔪᓂ ᓱᓕ ᓇᐅᑦᑎᖅᓱᖅᑕᐅᖏᓐᓇᓪᓗᐊᖅᑐᑦ. 

ᑕᓯᖅ, ᓯᒡᔭᖅ, ᐊᑯᓐᓂᖅᐸᓯᒋᔭᖅ ᐊᒻᒪ ᖁᑦᑎᒃᑐᕐᒦᑦᑐᖅ ᓇᐅᑦᑎᖅᓱᖅᑕᐅᓚᐅᕐᒥᔪᑦ ᓈᒻᒪᓈᕆᔭᐅᓪᓗᑎᒡᓗ.  ᑕᐅᑦᑐᖓᒍᑦ 

ᓇᓗᓇᐃᖅᓯᔾᔪᑎᑦ, ᐃᑲᔪᖅᓱᖅᑕᐅᓪᓗᑎᒃ ᐃᓄᐃᑦ ᐊᑐᓚᐅᕐᓂᕐᒥᓄᑦ ᖃᐅᔨᒪᔪᑦ ᐃᓂᐅᔪᒥᒃ ᐊᐱᖅᓱᖅᑕᐅᓚᐅᕐᓂᖏᓐᓄᑦ 

ᐊᒻᒪᓗ ᖃᓂᑦᑑᑉ ᓄᓇᓕᐅᑉ ᐊᖑᓇᓱᒃᑐᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᑎᒌᖏᓐᓄᑦ ᐃᓚᒋᔭᐅᔪᑦ, ᓇᓗᓇᐃᖅᓯᔪᖅ 

ᐆᒪᔪᕐᓄᑦ ᓱᓕ ᐃᓂᒋᔭᖅ ᐅᐸᒃᑕᐅᒐᔪᒃᑐᖅ ᑭᓯᐊᓂ ᓄᓇᓕᖕᓄᑦ ᐅᖓᓯᖕᓂᖓᓄᑦ, ᐃᓄᖕᓄᑦ ᐅᐸᒃᑕᐅᕙᙱᑦᑐᖅ.  

ᑖᓐᓇ ᓇᐃᓈᖅᓯᒪᓪᓗᒍ ᐅᓂᒃᑳᓕᐊᖅ ᐅᖃᓕᒫᖅᑕᐅᖃᓯᐅᔾᔨᓂᖃᓪᓗᐊᖅᐳᖅ ᐅᓂᒃᑳᓗᐊᖑᓯᒪᓪᓚᕆᒃᐳᑐᒥᒃ 

ᐱᔾᔪᑎᒋᓪᓗᒍ ᑭᒡᓕᖃᖃᑎᖃᕐᓂᖃᕐᒪᑦ ᐃᓚᖓ 8.0ᒥ ᓇᓗᓇᐃᖅᑕᐅᓯᒪᔪᓂᒃ. 


